
Атырау облысы Ішкі саясат басқармасының басшысы
Г.Сүйеуованың
2026 жылғы «______» қаңтардағы
№_______бұйрығымен бекітілген      

2026-2027 жылдарға арналған коммерциялық емес ұйымдарға берілетін  мемлекеттік гранттардың басым бағыттарының тізбесі (үзінді)

	№
	Заңның 5-бабы 1-тармағына сәйкес мемлекеттік грант
	Мемлекеттік гранттың бағыты
	Проблеманың қысқаша сипаттамасы
	Қаржыландыру көлемі (мың теңге)
	Грант түрі және грантты іске асыру мерзімі
	Грантты іске асыру аумағы (осы Қағидалардың 6-тармағына сәйкес)
	Нысаналы индикатор және күтілетін нәтижелер
	Материалдық-техникалық базаға қойылатын талаптар (ұзақ мерзімді гранттарды іске асыру кезінде ғана белгіленеді)

	Атырау облысы Ішкі саясат басқармасы

	1
	Жастар саясаты мен балалар бастамаларын қолдау
	Өнер, мәдениет және заманауи коммуникациялық форматтар арқылы жастардың рухани-адамгершілік құндылықтарын дамыту және мәдени сәйкестілігін қалыптастыру
	Қазіргі уақытта цифрлық технологиялардың қарқынды дамуы мен жаһандану үдерістерінің күшеюі жағдайында Қазақстан жастары рухани және мәдени бағдарлар жүйесінің өзгеруімен бетпе-бет келіп отыр. British Council-дың «Next Generation Kazakhstan» (2025) зерттеуіне сәйкес, отбасы құндылықтарды қалыптастырудың негізгі көзі болып қала бергенімен, білім беру және мәдени институттардың жастардың дүниетанымына ықпалы біртіндеп әлсіреуде. Жастардың басым бөлігі үшін ақпараттың негізгі көзі әлеуметтік желілер болып табылады, алайда оларды ең сенімсіз әрі үстірт ақпарат көзі ретінде қабылдайды. Зерттеу нәтижелері жастардың өз ортасына тиесілілік сезімі сақталғанымен, мәдени өмірге қатысу формалары көбінесе формалды деңгейде қалып, дәстүрлі іс-шаралармен — мерекелермен, отбасылық және діни рәсімдермен шектелетінін көрсетеді. Рухани құндылықтар, мәдениет пен тіл мәселелерін заманауи форматта талқылауға бағытталған мазмұнды әрі интерактивті алаңдарға жастардың тартылу деңгейі төмендеуде. Бұл үрдіс әсіресе Атырау облысында айқын байқалады, мұнда жастар өңір халқының шамамен төрттен бірін құрайды. Ауылдық елді мекендерде мәдени бастамаларға, заманауи ағартушылық алаңдарға және өзін-өзі таныту мүмкіндіктеріне қолжетімділік шектеулі. Жастармен жұмыстың өзекті әрі заманауи форматтарының жеткіліксіздігі ұлттық мәдениетке қызығушылықтың төмендеуіне, рухани уәждің әлсіреуіне және үстірт цифрлық контентке тәуелділіктің артуына алып келуде. Осыған байланысты жастармен олардың түсінікті тілінде сөйлей алатын, ұлттық құндылықтарды заманауи форматта ұсынуға бағытталған, Қазақстанның тарихы мен мәдени мұрасына қызығушылықты арттыратын мәдени-ағартушылық бастамаларды іске асыру қажеттілігі туындайды.

	1 қысқа
мерзімді грант

2026 жыл

	Атырау облысы
	Нысаналы индикатор: 

1. Атырау облысының кемінде 1 000 жастарын мәдени құндылықтарды, сыни ойлауды және ұлттық бірегейлікті дамытуға бағытталған stand up форматындағы іс-шаралар сериясы арқылы әлеуметтендіру және рухани тұрғыда дамыту.
2. Жоба нәтижесі бойынша қатысушылардың кемінде 70%-ы жобаның жеке тұлғалық дамуына, құндылықтық бағдарларына және ұлттық мәдениетке қызығушылығына оң әсер еткенін атап өтеді.

Күтілетін нәтижелер: 

1.Атырау облысы Ішкі саясат басқармасымен іс-шаралар жоспары бекітілген. 
2. Рухани-ағартушылық контент жанрында кемінде 11 stand up қойылым өткізілді (оның ішінде 4-еуі Атырау қаласында, 7-еуі облыс аудандарында) жалпы қатысушылар саны кемінде 5 000 адам болды. 
3. Тарихшы-эксперттің (фактчекер) қатысуымен спикерлер үшін ораторлық шеберлік бойынша 4 шеберлік сыныбы ұйымдастырылды, (кемінде 10 адам оқытылды)
 4. Әлеуметтік желілерде тарату үшін қатысушылардың философиялық ойлары мен сөйлеулерін қамтитын кемінде 20 бейнемазмұн дайындалды (қамту кемінде 100 000 қаралым). 
5. YouTube платформасында stand up қойылымдарының кемінде 4 толық бейнематериалы орналастырылды, қазақ тілді аудиторияны қамту кемінде 10 000 қаралым. 
6. Жобаны іске асыру нәтижесінде қатысушылардың кемінде 70%-ы жобаның жеке дамуға, құндылықтық бағдарларға және ұлттық мәдениетке қызығушылыққа оң әсерін тигізгенін атап өтті.

